
NEREA LIZARTZA

Z ilarrezko Ezteiak beteko
ditu aurten Tolosako
Atsedena astialdi talde-

ak; hogeita bost urte hauetan
zehar hainbat ekintza eginak
dituzte eta herriko makina bat
jendek hartu du horietan par-
te. Talde honen historia ezagu-
tzeko laurogeigarren hama-
rraldira atzera egitekoa beha-
rrezkoa da. Urte horietan
Donostiako Elizak bizi zuen
kontestuan sortu zen; garai
hartan sendotza eta gaztetxo-
entzat aisialdia bultzatzea zuen
jomuga taldeak. Hala ere, tal-
dea aldatzen joan den bezala,
helburuek ere aldaketak izan
dituzte. Gaur egun Santa Maria
Parrokiako heziketa gunea iza-
tea du xede nagusia.

Donostiako Elizaren giroan,
1982ko Pazko astean begirale
ikastaro bat antolatu zuten
sendotzan zebiltzan gazteei zu-
zenduta. Modu horretan, garai
hartan Santa Maria Parrokiako
apaizak, Juan Mari Olaetxeak,
eta begirale ikastaroan parte
hartutako begirale talde batek
bultzatuta sortu zen Atsedena.
Astialdi talde sortu berriaren
egiteko nagusia parrokiako
ekintzak eta heziketaren arloak
lantzea izan zen.

Edonola ere, taldea handi-
tzen hasi zen eta eginkizunak
zabaldu behar zituztela kontu-
ratu ziren. Ondorioz,»comisión
de recreo» zeritzana sortu zu-
ten katekesiko haurrentzat eki-
taldiak antolatzeko.

Gaur arteko ibilbidea

Atsedenak abian urte batzuk
zeramatzanean, Susperketa
Sozio-Kulturala izena eman
zioten asialdia deitu beharre-
an. Era berean, konturatu ziren
sendotza egin ostean taldeak
jarraipenik ez zuela eta agian
komeniko litzatekeela jendeari
hori eskaitzea. Modu horretan,
bilera batera bildu ziren kate-
kesiko komisioa, Astialdia,
Sendotzako taldeak, Gazte Ko-
misioa eta Guraso Komisioa,
eta «Atsedenako ekintzak
iraunkortzea» erabaki zuten.

1998an sei hilabeko geldiu-
nea izan zuen taldeak proiektu
berria egiteko; Fede Heziketa-
ko prozesu osoa definitu behar
zuten, errealitatearen azterketa
eginez eta helburuak eta edu-
kiak zehaztuz. Era berean Jose
Ignacio Eguzkitzak, 12 urtez
taldeko arduradun izandako-

AISIA�

Hogeita bost urte betetzen ditu aurten Tolosako Atsedena aisialdi taldeak; urteurrena ospatzeko
hainbat ekintza antolatu dituzte taldekideentzat, kide ohientzat eta baita edozein tolosarrentzat ere

Goian, gaur egungo kanpaldian ateratako argazkia. Behean, duela urte batzuk irteera batean. HITZA

ak, parrokia utzi zuen eta on-
dorioz, baita Atsedena taldea
ere.

Urterik gogorrenak 1999-
2000. urtean etorri ziren; apai-
za joan ostean, begirale askok
taldea utzi zuten eta hiruzpalau
besterik ez ziren izan taldean
jarraitu zuten monitoreak. Kri-
siari aurre egin asmoz,Atsede-
nako arduradunek erabaki zu-
ten taldean jende gehiago sar-
tzeko deialdirik ez egitea;
zeudenak (sendotzako bi talde,
astialdiko zaharren taldea eta
gazteen taldea) ahal ziren ho-
bekien mantentzeko urte ho-
rretan, behintzat. Izan ere, be-
girale gutxi zeudenez, ezinez-

koa zen talde handi bat aurrera
ateratzea.

Hala ere, datorren ikasturte-
an berpizten hasi zen Atsede-
na. Bi apaiz berri etorri ziren
Tolosara, zehazki Santa Maria
parrokiara, Imanol Aldaregia
eta Iñaki Amutsastegi; horiek
etortzearekin batera taldearen
egoera asko hobetu zen. Egoe-
ra on hori gaur arte luzatu zaie
eta egun ere ederki dirau tal-
deak.

Haatik, Atsedenaren helbu-
ru nagusia Santa Maria parro-
kiako heziketa gunea izatea
den arren, taldeko kideek azal-
du dutenez, «herriko errealita-
teari irekiak gaude» eta «Tolo-

sako gainontzeko taldeekin el-
karlanean ari gara». Heziketa
hori aurrera eramateko «Naza-
reteko Jesusengan agertzen
zaien gizaki eta gizarte ere-
dua» bultzatzen dituzte.

Taldeak

Bost talde daude Atsedena tal-
dearen baitan; guztiak beti ere,
adinaren arabera banatuta.
Txikienak, 9 urtetik 11 urte bi-
tartekoak dira. Hauek norma-
lean Santa Maria elizako kate-
kesian izena ematen dutenak
izan ohi dira. Beraz, lehen kon-
taktua izan ohi dute taldeare-
kin adin horretan, hemen has-

ten baitira haurrak Atsedene-
ko heziketa prozesuan parte
hartzen, nahi badute aktiboki
edota nahi izanez gero, aldian
behin.

Gaztetxoen taldean, bestal-
de, 11tik 16 urtera bitartekoak
elkartzen dira. Normalean gaz-
tetxoen taldekoek Atsedenan
parte hartu ohi izaten dute au-
rreko urteetan, eta taldean ja-
rraitzeko aukera ere ematen
zaie; hori izaten da adin hone-
tako helburua, jendeak taldeko
ekintzetan parte hartzen ja-
rraitzea. Ostiralero elkartzen
dira bertako kideak euren tal-
dekideekin eta begiraleekin
batera jolas edo ekintza des-
berdinak egiteko.

Gazteen taldean, ostera, jen-
dea taldean ardurak hartzen
hasten da. Jada adinean aurre-
ra egin dutenez, taldean ardu-
rak hartzeko konpromezua
hartzen dute gehienek. Beraz,
16tik 19 urtera bitartean begi-
rale izaten hasteko aukera
ematen zaie taldekideei. Talde
honetako kideak sendotza egi-
teko prestaketetan egoten dira;
beraz, hurrengo taldera pasa-
tzen dira sendotzaren sakra-
mentua jaso ostean.

Gazte-helduen taldea deitu-
rikoan 19tik 22 urtera bitarte-
koak elkartzen dira eta haue-
xek dira gainerako taldeen
erreferentzia. Era berean, talde
honetako partaideen ardurak
handitzen joaten dira.

Azkenik, helduen taldea
dago; sendotza egin ostean
Atsedenan jarraitzen dutenak.

«Ilusio handiz ari gara bizitzen
taldearen 25. urteurrena»

Urte mordoa daramatza Unai
Uberetagoenak (Anoeta, 1980)
Atsedena taldean. Denboraldi
onak eta txarrak bizitzea toka-
tu zaion arren, gustura jarrai-
tzen du taldean; bera da gaine-
ra, taldeko arduraduna. Pozik
agertu da urteurrenarekin eta
urte hauetan zehar bizitutako-
aren gaineko balorazioa egin
dio HITZAri.
ZZeennbbaatt  uurrttee  ddaarraammaattzzaazzuu
AAttsseeddeennaann??
Lehenengo udalekuetara ha-
mar urterekin joan nintzen; be-
raz, duela hamasei urte hasi
nintzen taldearekin lehen ha-
rremanak izaten. Kontuan izan
behar da ni garai hartan Anoe-
tan bizi nintzela eta ez zela
erraza Tolosako talde batean
egotea.
TTaallddeeaann  hhaauurrrraa  iizzaann  zzaarraa  eettaa
oorraaiinn  bbeeggiirraallee  zzaarraa;;  zzeeiinn  aallddaa--
kkeettaa  nnaabbaarriittuu  ddiittuuzzuu  hhaauurrrraa
iizzaatteettiikk  mmoonniittoorree  iizzaatteerraa??
Haurra zarenean taldera ongi
pasatzera besterik ez zara joa-
ten;gainontzeko guztia ez zaizu
axola. Aldiz, monitore izanda,
pixkanaka ardurak hartzen di-
tuzu; hasieran oso ardura gutxi
hartu arren, esperientzia har-
tzen zoazen heinean gero eta
pisu gehiago erortzen da ba-
koitzarengan. Hori da desber-
dintasun nagusia.
UUrrttee  mmoorrddooaa  ddaarraammaattzzaazzuu
ttaallddeeaann  eett  AAttsseeddeennaakk  aallddaakkee--
ttaakk  iizzaann  ddiittuu;;  zzeeiinn  ddiirraa  ggeehhiieenn
nnaabbaarriittuu  ddiittuuzzuunnaakk??
Ni Atsedenan sartu nintzenean
oso begirale gutxi zeuden; mo-
mentu honetan, ostera, gutxi
gorabehera hogei begirale
gaude. Alde horretatik aldake-
ta nabarmena izan du taldeak,
handitzen ari gara pixkanaka.
Bestela, ez dut aldketa handie-
girik nabaritzen.
EErrrraazzaa  aall  ddaa  hhaauurrrreekkiinn  llaann
eeggiitteeaa??
Oso erraza da. Ni 9 urtetik 11
urte bitarteko haurrekin aritu
naiz urte hauetan guztietan la-

nean eta oso gustura nago.
Hala ere, edozein mailetako
haurrekin ariko nintzateke
gustura lanean.
HHaauurrrraakk  eesskkeerr  oonneekkooaakk  ddiirraa
eeggiitteenn  dduuzzuueenn  llaannaarreekkiinn??
Beti ez, baina orokorrean bai.
Hori ekintzaren araberakoa
da. Euren gustuko ekintza an-
tolatzen badugu gustura gel-
ditzen dira, baina, prestatzen
duguna ez bazaie gustatzen,
ez dira esker onez portatzen
gurekin. Gainera, ekintzetara
ere beti ez da jende kopuru
bera joaten; batzuetan agian
hamar pertsona azaltzen dira
eta beste batzuetan, berriz,
hogeita hamar.
KKrriissii  eeggooeerraa  bbaatt  eerree  ppaassaa  zzee--
nnuutteenn  oorraaiinn  ddeellaa  uurrttee  gguuttxxii;;
nnoollaa  oorrooiittzzeenn  dduuzzuu  ggaarraaii
hhuurraa??  TTaallddeeaa  aammaaiittuukkoo  zzeellaa
ppeennttssaattuu  aall  zzeennuueenn??
Gogorra izan zen; lau begirale
bakarrik gelditu ginen taldea-
rekin, gainontzekoek arrazoi
ezberdinengatik utzi egin zu-
telako. Ez genuen taldean sar-
tzeko deialdi berririk egin,
nahikoa geneukalako geneuz-

kan taldeak aurrera ateratzea-
rekin. Baina, gero sendotza
amaitzen ari ziren hainbat gaz-
te pixkanaka begirale bezala
hasi ziren eta horrela, guztien
laguntzarekin taldeak aurrera
jarraitu zuen.
GGaauurr  eegguunnggoo  hhaauurrrreekk  eettaa
oorraaiinn  ddeellaa  hhooggeeii  uurrtteettaakkooeekk,,
zzeeiinn  ddeessbbeerrddiinnttaassuunn  ddiittuuzzttee??
Desberdintasuna badago be-
rez; oro har, alde materialekoa
da. Gaur egun, askoz gauza
gehiago baitituzte haurrek es-
kura. Hala ere, guk kanpaldie-
tara joandakoan edo hemen
egiten ditugun bileretan beti
bultzatu izan dugu bideo-joko-
rik edo antzekorik gabe ondo
pasatzea. Gakoa heziketa ona
ematean dago.
EEssaatteenn  dduuzzuu  kkaannppaallddiiaa  ddeellaa
zzuurreettzzaatt  AAttsseeddeennaarreenn  eekkiinn--
ttzzaarriikk  iinnddaarrttssuueennaa  eettaa  aattsseeggii--
nneennaa;;  zzeerrggaattiikk??
Oso esperientzia pertsonala
delako. Mendian egon ohi
gara, hainbat egunez kanpin
denden antzeko «txabola» ba-
tzuetan lo eginez. Bakoitzak
beharrezkoa duguna besterik

ez dugu eramaten; hori bultza-
tu nahi izaten dugu taldeko be-
giraleok.

Gainera, hiru egunetan ze-
har menditik barrena «ruta»
deritzoguna ere egiten dugu.
Oso irteera polita izaten da bai
guretzat, begiraleentzat, baina
baita haurrentzat ere; ekintzaz
beteriko egunak antolatzen di-
tugu eta guztiok ederki pasa-
tzen dugu.
UUrrtteeuurrrreennaarrii  bbeeggiirraa,,  nnoollaa  bbiizzii
dduuzzuuee  ttaallddeeaann  hhooggeeiittaa  bboosstt
uurrttee  bbeetteettzzeeaa??
Ilusio handiz. Taldean denok
bizi dugu pozez aurtengo ur-
tea.
LLaann  ggooggoorrrraa  eeggoonnggoo  ddaa  oossppaa--
kkiizzuunneenn  aattzzeeaann……
Ba bai. Hasieran ez zuen hain
gogorra ematen baina ekin-
tzak antolatzen hasten zarene-
an konturatzen zara uste baino
lan gehiago dagoela egiteko.
Hala ere, gustura gabiltza anto-
laketan, urteurren honek me-
rezi baitu horrelako ekintzak
egitea.
EEkkiinnttzzeenn  aarrtteeaann  zzeeiinn  ddaa  bbeerree--
zziieennaa??
Nire ustez bi dira bereziak. Ba-
tetik, bertso afariarena dago;
lehenengo aldia da herri guz-
tiari zabaldutako ekitaldi bat
egiten dugula eta nik berezi
sentitzen dut. Gainera, bertso-
laritza oso gustuko dut eta hor-
taz, are gusturago nago. Hala
ere, ekintzak talde mailan iku-
siz gero, Atsedena Eguna da
bereziena. Duela hogeita bost
urtetatik gaur arte taldetik pa-
satu diren begiraleak elkartu-
ko gara eta oso egun berezia
izango da guretzat.
NNoollaa  iikkuusstteenn  ddiioozzuu  eettoorrkkiizzuunnaa
ttaallddeeaarrii??
Ondo. Duela urte batzuk den-
boraldi txarra pasa genuen
arren, orain hartu duen mar-
txarekin baikor ikusten dut tal-
dea. Gazte asko daude eta hori
oso garrantzitsua da guretzat.
Gainera, oso talde jatorra osa-
tzen dugu guztion artean; be-
raz, oraindik hainbat urtetan
behintzat jarraipena izango
duela taldeak espero dut. Alde
horretatik oso itxaropentsu
gaude.�

EEGGIITTAARRAAUUAA�25. URTEURRENERAKO OSPAKIZUNAK

Ondoko ekintzok antolatu
dituzte urteurrena ospatzeko:

ABENDUAK 16
Bertso Afaria. 
�Andoni Egaña eta Sustrai
Kolina bertsolariak ariko dira
bertsotan, afaria alaitzen.
Ekitaldia Santa Maria
Parrokiako lokaletan izango da.
�Txartelak: Santa Maria

kalean dagoen Mujika tabernan
daude salgai edonorentzat 20
euroren truke.

OTSAILAK 19
Inauteriak. 
�Datozen Inauterietan
taldearen urteurrena ospatzeko
festaz jantziko dira taldekideak.
Orain arte taldeak atera dituen
jantziek ere izango dute lekurik. 

�Izena eman nahi duenak
abenduaren 22an 19:30etik
20:00etara Santa Mariako
parrokia etxera joan beharko
du. 

APIRILAK 22
Txirrin Txarran. 
�Gipuzkoako Parrokietako
aisialdiko taldeak biltzen dituen
urteroko ekintza izan ohi da

hau. Normalean Gipuzkoako
toki ezberdinetan ospatzen den
arren, aurten Atsedenak 25
urte betetzen dituela
aprobetxatuz, Tolosan egingo
dute festaren ospakizuna.
Atsedena taldeak  parte-
hartzaileei proposatu zieten
euren ideia eta baiezkoa lortu
zuten. Gipuzkoa osoko taldeak
etorriko dira.

Beraz, gutxi gorabehera hogei-
ta bi urtetatik aurrerakoak. Ha-
lere, jada taldean ez dute akti-
boki parte hartzen normalean:
beharren arabera taldeko
ekintzetan eta antolaketan ari-
tzen baitira.

Kontuan izan behar da, bai-
na, talde bakoitzean hainbat
arduradun egoten direla Atse-
denaren funtzionamendua
ongi koordinatzeko.

Finantzazioa

Bi iturri nagusi dituzte; batetik,
hainbat erakundetatik jasota-
ko dirulaguntzak daude. Dipu-
tazioak kanpaldirako laguntza
ematen baitie. Gainera, Tolosa-
ko Udalak ere Inauterietarako
eta urteko hainbat ekintzetara-
ko laguntza ekonomikoa ere
ematen die. Edonola ere, beste
laguntza batzuk ere izan ohi di-
tuzte baina hauek ez dira finko-
ak, kasuan kasukoak baizik.

Bestetik, ostera, autofinan-
tzaketa dago. Taldean parte
hartzen dutenek ordaintzen
duten kuota, materialaren sal-
menta eta ekintzetan parte
hartzeko jendeak ordaintzen
duena dira nagusiki lortzen di-
tuztenak.

Urtero egiten dituzten ekin-
tza batzuk finkoak diren arren,
badaude beste batzuk noizean
behinekoak izaten direnak;
esaterako, asteburupasak,
egun pasak, gabonetako ekin-
tza bereziak, etab. Finkoen ar-
tean, ostera, Inauteriak, Txi-
rrin-Txarran, Atsedena Eguna
edo Parrokia Eguna eta kan-
paldia daude. Taldekideek
azaldu duten bezala «berezie-
na kanpaldia izan ohi da, jende
askoren sentimenduak eta bi-
zipenak konpartitzeko parada
eskaintzen duelako».

Dudarik ez dago baina, aur-
tengoa urte berezia dutela tal-
dean. Egitarau oparoa antolatu
dute behar den moduan ospa
dezaten Atsedena astialdi tal-
deak 25 urte betetzen dituela.
Ekintzaz beteriko urteurren
honetan aspertzeko betarik ez
dute izango Atsedena taldean
daudenek, egon direnek edota
ospakizunetan parte hartu
nahi dutenek. Beraz, Zorionak
guztiei eta beijon deiela!

MAIATZAK 27
Atsedena Eguna. 
�Urte hauetan guztietan zehar
Atsedena taldean parte hartu
duten haiei guztiei zuzendutako
eguna izango da hau. Egun
hau, beraz, taldea aurrera
ateratzen lagundu dutenentzat
izango da eta antolatzaile
batzuren esanetan ekintza
guztietan «bereziena» ere bada. 



LEIRE MONTES

Udazkeneko egun euritsu
eta hezea da, eta ez dabil
jende asko kalean. Isilta-

suna eta bakardadea dira na-
gusi Zerkausiaren barruan eta
goialdean. Azpialdea, ordea,
bizi-bizirik dago. Tolosaldeko
Arraun Klubekoek (TAK) ema-
ten baitiote arratsaldero bizia.

Taldeko hainbat ordezkari
eta entrenatzaile elkartu dira
Oria ertzeko arkupeetan. Arra-
tsalde horretan egin beharre-
koez, dituzten instalazioez eta
aurrera begirako asmoez ari
dira, besteak beste. Bitartean,
neska-mutil gazteak hasi dira
korrika, luzapenak egiten, ab-
dominalak, flexioak... Eta au-
sartenak, Gazteluko eskifaia,
batela hartu eta uretara doaz,
arraun egitera.

TAKeko arduradunak pozik
dira, 2006a taldearen sendotza
urtea izan delako. Baina ko-
rrontearen kontra arraun egi-
tea ere egokitu zaie askotan.
«Bi urte daramatzagu Tolosako
Udalarekin hitz egiten: sei bile-
ra egin ditugu, lau plano des-
berdin aurkeztu dizkiegu... As-
kotan iruditzen zaigu guk atze-
tik ibili behar dugula, eta ez
dituztela gauzak egiten egin
beharko lituzketen moduan»,
diote ordezkariek. Denon inpli-
kazioa beharrezkotzat jotzen
dute TAKekoek arraunarekiko
zaletasunak Tolosan eta es-
kualdean bizirik jarrai dezan.

Iturburura begira

1930. urteaz geroztik egiten da
arraun, Tolosan, lehiaketa
eran. Hamarkada joan hamar-
kada etorri, 1988ra arte Oriako
batel estropadak etenik gabe
egin ziren. «Herriko elkarte ba-
koitzak zituen bere batela eta
arraunlariak,mimoz zaindu eta
gartsu animatzen zituztenak».

ARRAUNA�

Arraunlariak, Koteli Perez eta Itziar Saizar entrenatzaileen aginduetara. L. MONTES Batelak, Zerkausi azpian, uretara irteteko zain. L. MONTES Gazteluko arraunlariak, arraunean egiteko prest. L. MONTES Eskuineko oihalaren atzealdea dute aldagela TAKeko arraunlariek; aspaldi daude berrien zain. L. MONTES

OOrriiaakkoo  
mmaarriinneellaakk

Tolosaldeko Arraun Klubeko (TAK) ordezkariak pozik dira, 2006a sendotza urtea
izan delako; baina korrontearen kontra arraun egitea ere egokitu zaie askotan

1983ko uholdeen ondoren
agintariek presa neurriz mu-
rriztea erabaki zuten. Hala, ur
emaria nabarmen jaitsi zen,
eta ezinezkoa zen arraun egi-
tea. 2000. urtera arte.

Orduan zaletu talde batek
Orian berriro arraunean aritze-
ko asmoa bere egin zuen. «Lo-
zorroan zegoen Tolosako
arraun zaletasuna berpiztu
egin zen, eta ibaia batelez bete
zen. Jendearen grina ikusirik,
eta nahiz eta azpiegiturak ez
izan, sanjoanetako batel estro-
padak antolatu ziren berriro,
eta lau talde lehiatu ziren».

Arraunean hasi nahi zuen
gero eta jende gehiago zegoela
ikusita, 2005aren hasieran To-
losaldeko Arraun Kluba (TAK)
sortu zuten. «Eskualdean
arraunarekin zerikusia izan ze-
zaketen ekitaldiak antolatzea,
bultzatzea eta biltzea zen gure
asmoa, eta horrekin herritar
guztiei, eta gazteei bereziki, au-
kera ematea kirol berri bat,
desberdina eta bertakoa, eza-
gutzeko», diote taldekoek. Za-
letasuna eta harrobia landu
nahi zuten, «pizgarri bezala»,
eta ez helburu soil bezala. Or-
dezkarien esanetan, «irabazi
asmorik gabeko kluba izanik,
TAKen filosofia nagusia arrau-
na Tolosaldeko herritarren ar-
tean zabaltzea da».

Eta erraz zabaldu dute, gai-
nera. Pozik dira, jendearen
erantzuna «bikaina» izan dela-
ko. Gaur egun 150 federatu di-
tuzte,eta egunero aurki daiteke
talderen bat entrenatzen. Bes-
teak beste, Gipuzkoako Ligax-
kan bateletako maila guztietan
lehiatzeko gai izan dira, Espai-
niako Txapelketa jokatu dute,
eta trainerilletan eta trainerue-
tan saiakera batzuk ere egin di-
tuzte. Aurtengo sanjoanetako
batel estropadak 21 eskifaia
bildu ditu, eta ekimena «egon-
kortu» egin dela diote. «Gaine-

ra, Villabonara ere hedatu da
zaletasuna: Udalaren eta TA-
Ken artean Santio jaietako es-
tropadak antolatu genituen,
eta zortzi batelek hartu zuten
parte».

Jende gehiago hartzea eta
zerbitzu osoagoa ematea gus-
tatuko litzaieke: «Jende asko
gelditu da kalean, eta ikastetxe
batzuei ezetz esan behar izan
diegu, ezin garelako denenga-
na iritsi. Ez dugu nahiko balia-
bide oraindik nahiko genukeen
zerbitzu publikoa emateko. Ea
pixkanaka-pixkanaka...».

Instalazioetan aurrerapauso
bat egon dela diote, Zerkausia-
ren berrikuntza lanekin entre-
natzeko eta batelak uzteko le-
kua ere txukundu dutelako.
Baina oraindik egiteko asko
dagoela gogoratu nahi dute:
«Udalak ez du uretara jaisteko
eskatu genuen plataforma-edo
jarri eta guk egokitu behar
izan dugu, aldagela egokirik ez
dugu... Hau txukun egoteko
asko falta da oraindik».

Presa, lehentasuna

Dena den, lanean jarraitzeko
gogorik ez zaie falta, eta hain-
bat proiektu badituzte buruan.
Lehentasuna Oria ibaiko presa
da haientzat, gaur egun ibaiak
duen ur putzu eskasa baita
arazorik nagusiena. «Beha-
rrezko ikusten dugu ezkerreko
ibaiertz hori egokitzea, zonal-
deari aisialdirako eta kirol
praktikarako izaera emanez
eta, bide batez, ibaiari bizitza
emanez».

Ibaiaren segurtasuna gako-
tzat joz, gaur egun Kasinoaren
parean dagoen presa eraitsi
eta berri bat eraikitzea da
haien proposamena; berria
pixka bat beherago egongo li-
tzateke, Errotaren parean. Tal-
deko ordezkariek azaldutako-
aren arabera, goma puzgarri-

koa izango litzateke presa berri
hori, eta funtzionamendu nor-
malean maila gorenean puztu-
ta egongo litzateke, arraunean
aritu ahal izateko ur putzu ego-
kia mantenduz. Euriteetan, al-
diz, presa automatikoki jaitsiko
litzateke zero mailara.

Taldeak Eusko Jaurlaritzaren
baimena lortua du presaren
proiekturako. Agertu dutenez,
Udalak jaso du aurrekontue-
tan. Baina oraindik proiektua
eta haren gauzatzea inorri ez
diola esleitu salatu dute TAKe-
koek. «Bistan da proiektu hau
ezinbestekoa dela etorkizune-
an antolatu daitezkeen jardue-
retarako. Eta horregatik lehen-
tasuna izan behar du», azpima-
rratu dute.

Hau gauzatu ezean, beste le-
kuren bat bilatu beharrean
aurkituko lirateke TAKekoak.
Horien artean dago Ikaztegie-
ta-Baliarrainen egiten ari diren
Ibiurko presa. Baina Tolosako
Alde Zaharrekoa bezelakorik
ez dagoela diote, eta hori da jo-
muga epe laburrera: «Leku pa-
regabea da, eta presak bizia
emango lioke inguruari».

Etorkizunari ere begiratzen
diote, ilusioz eta zuhurtziaz aldi
berean, lana badagoelako egi-
teko. «Gure asmoa esparruak
zabaltzea da, bai antolakuntza
aldetik bai arraun modalitateei
dagokienean (traineruak, ban-
ku mugikorra, piraguak...). Za-
letasuna Oriaren ertzean heda-
tzea ere aurreikusten dugu».

Gogoa eta lana ez dira falta
TAKen inguruan. Jendea eta la-
guntza da behar dutena. En-
presei eta norbanakoei dei egi-
ten diete; «ongietorriak izango
dira haien diru laguntzak». Eta,
oro har, jende guztiari. «Kola-
boratzaileen beharra dugu.
Hau denontzat dago zabalik.
Arrauna gustatuz gero, hemen
badago nahiko entretenimen-
du».

22000066KKOO  LLEEHHIIEETTAANN
PPAARRTTEE--HHAARRTTZZEEAA�

GABONETAKO ESTROPADAK
Tolosa. 10 talde (batelak).

ORIAREN JAITSIERA
Orio. 2 talde (batelak).

GIPUZKOAKO LIGA
Trintxerpe. 10 talde
(batelak).
Orio. 9 talde (batelak).
Orio. 10 talde (batelak).
Getaria. 11 talde (batelak).
Zumaia. 12 talde (batelak).
Zokoa. 13 talde (batelak).
Pasaia. 8 talde (batelak).

GIPUZKOAKO TXAPELKETA
Pasai San Pedro. 6 talde
(batelak).
Pasai San Pedro. 5 talde
(batelak).

EUSKADIKO TXAPELKETA
Zokoa. 3 talde (batelak).
Zokoa. 4 talde (batelak).

ESPAINIAKO TXAPELKETA
Sestao. Talde 1 (batelak).
Sestao. Talde 1 (batelak).

GIPUZKOAKO LIGA
Mutriku. Talde 1 (trainerilla).
Mutriku. Talde 1 (trainerilla).
Pasai Donibane. Talde 1
(trainerilla).
Hondarribia. Talde 1
(trainerilla).
Orio. Talde 1 (trainerilla).
Getaria. Talde 1 (trainerilla).

GIPUZKOAKO TXAPELKETA
Getaria. Talde 1 (trainerilla).
Getaria. Talde 1 (trainerilla).

SANJOANETAKO
ESTROPADAK
Tolosa. 21 talde (batelak).

VILLABONAKO BANDERA
Villabona. 8 talde (batelak).

Taldea. TAK, Tolosaldeko
Arraun Kluba.
Lehendakaria. Sabino
Alijostes.
Lehendakariordea. Iñaki
Cruz.
Aholkulari teknikoak. Angel
Larra, Koteli Perez, Julian
Gorostiaga, Angel Ortiz.
Federatuak. 150etik gora.

Sanjoanetako estropadak. HITZA

HELBURUAK

«Tolosaldean zabaldu
nahi dugu arrauna, eta
aukera eman kirol berri
bat, desberdina eta
bertakoa, ezagutzeko»

PRESA

«Bistan da presaren
proiektua ezinbestekoa
dela etorkizunerako;
horregatik, lehentasuna
izan behar du»

LAGUNTZA

«Kolaboratzaileen
beharra dugu. 
Arrauna gustatuz gero,
badago nahiko
entretenimendu»

DDAATTUUAAKK�



AAlloonnddeeggiiaa  eerraaiikkiinnaa  bbaarrrruuttiikk
eezzaagguuttzzeekkoo  KKuullttuurr  AAsstteeaa

MADDI SOROA

«Alondegia herriarena eta he-
rriarentzat». Horixe da Lizar-
tzako herritarrek eskatzen du-
tena, «Alondegia ez pribatizatu
eta ez saltzea, herriak behar
duelako».

Lizartzako errepidean koka-
turiko Alondegia eraikina he-
rriko haibat kultur taldeen ko-
kaleku izan da urte askotan ze-
har. Orain, ordea, Udalak
eraikina saldu eta bertan etxe-
bizitzak egiteko asmoa azaldu
du. Ekimen hori gelditzeko
hainbat eta hainbat saiakera
egin dituzte herritarrek. Azke-
na, hilaren 12an hasi eta 15era
arte iraungo duen Alondegia
barrutik ezagutu eta Alonde-
giaren aldeko aldarrikapena
lelopean antolaturiko Kultur
Astea izango da.

Lizartzako baserrien eta
Alondegiaren historia landuko
duen hitzaldiak emango dio
hasiera Kultur Asteari. Atzetik,
hitzaldia, antzerkia edota kan-
taldiak emango die pasu. Go-
goratu, Sorkunde Agirrezabal
eta Pablo Doneza herritarren
margolanak ere ikusgai izango
direla Alondegian bertan.

LIZARTZA�GIZARTEA

Lizartzako herritarrek ‘Alondegia herriarena eta herriarentzat’ lelopean 
hainbat ekitaldi antolatu dituzte abenduaren 12an hasi eta hilaren 15era arte

6 tolosaldeko eta leitzaldeko hitza
LARUNBATA, 2006ko abenduaren 9a IBARRALDEA

Gaur, doako
hip-hop gaua 
22:00etan
Gaztetxean 

IBARRA�

Bost musika taldeen
emanaldiaz gain, 
Break dance eta 
graffitiak izango dira 

ERREDAKZIOA

Ibarrako Gaztetxeak antola-
tuta hip-hop gaua izango da
gaur 22:00etan Gaztetxean
bertan.

Guztira bost musika talde
ariko dira giroa berotzen,
hala nola, A Duras Penas tal-
de hernaniarra, Jaula de Gri-
llos musikari donostirrak,
Irungo La Orden Kolektiboa
taldea, 4 N L Ring talde ordi-
ziarra eta baita Aritz Sound
System ere.

Hip-hop-a eta DJ-ez gain
izango da besterik, ordea,
gaur iluntzean Gaztetxean,
izan ere, graffitilariak eta
break dance dantzariak ere
izango dira bertan.

Gogoratu, ekitaldi hau
Gaztetxearen XIII. urteurre-
naren ospakizuneko egita-
rauaren barnean kokatzen
dela. Gaztetxearen urteurre-
naren ospakizunak gaurtik
hasita abenduaren 17ra bi-
tarte iraungo du.Hainbat eki-
taldi izango dira egun horie-
tan zehar, AHTren inguruko
bideo emanaldia, esaterako.

EEGGIITTAARRAAUUAA�

Hona hemen egunez egun
izango diren ekitaldien
zerrenda. Gogoratu, ekitaldi
guztiak Alondegia eraikinean
izango direla.

ABENDUAK 12 (ASTEARTEA)
20:00. Lizartzako baserrien
eta Alondegiaren historia
lelopean hitzaldia Aranzadiko
Juantxo Agirreren eskutik.

ABENDUAK 14 (OSTEGUNA)
20:00. Hiru herri hiru arazo
lelopean hitzaldia izango da
Ordizia, Oiartzun eta Lizartzako
ordezkariekin. Ordiziarrak
Oiangu publikoa bizirik gaia
jorratuko du, Oiartzuarrak arau
ordezkatzaileen arazo larriak
izango ditu mintzagai eta
Lizartzatarra Alondegia
herriarena eta herriarentzat
gaiaren inguruan jardungo da.

ABENDUAK 15 (OSTIRALA)
Alondegiaren aldeko
aldarrikapen eguna.
19:00. Asto bat hipodromoan
ipuin kontaketa Gorringo
antzerki taldearen eskutik.
Ondoren afari-merienda izango
da haur eta helduentzat. Hau
amaitzeaz bat, kantaldiaz
gozatzeko aukera izango da.

ERAKUSKETA
Alondegia barrutik ezagutzeko
egunetan zehar Sorkunde
Agirrezabal eta Pablo
Donezaren margolanak izango
dira ikusgai egitaraueko egun
eta orduetan.

«Alondegia ez pribatizatzeko» eskatu dute herritarrek. M. SOROA

I.urteurrena

Estanis Agirre Esposito
Goian bego

urteurrenak�

SEGURA, 2006ko abenduaren 9a

oharra�Senideek bere arimaren alde otoitz bat

eskatzen dizuegu, eta arren etor zaiteztela abenduaren

10ean, Segurako Andre Mari Jasokundearen eliz

parrokian, 12:00etan egingo den elizkizunera KULTURA SAILAK DIRUZ LAGUNDUTAKO HEDABIDEA



BBaasseerrrriieenn  hhiissttoorriiaa  eettaa
aarrkkiitteekkttuurraa  aazztteerrggaaii

NAIARA GARZIA

Amasako baserrien historia
eta arkitekturaren inguruan ir-
teera eta hitzaldia antolatu di-
tuzte biharko. Goizeko
09:30ean plazara atera eta
hainbat baserriren historia, ar-
kitektura etabar ezagutuko di-
tuzte. Honen ondoren,
12:00etan, Juantxo Agirre Mau-
leonek, Aranzadi Zientzia el-
karteko kideak, hitzaldi bat
emanen du Kultur Etxean Ama-
sako baserrien historia eta ar-
kitektura lemapean.

«Herriko Kultur Etxean ideia
hau polita izan zitekeela pen-
tsatu genuen, ez baikenuen ho-
rrelakorik antolatu», azaldu du
Josune Arretxeak, Amasako
kultur taldeko kideak. Eraba-
kia hartu eta gero, Juantxo Agi-
rre Mauleonekin hitz egin zuen
kultur taldeak. «Baiezkoa
eman zigun. Berak prestatuko
zuela eta bera etorriko zela hi-
tzaldia ematera, alegia». Anto-
laketari dagokionez, baserrien
historia ezagutzerako orduan,
Amasako baserri guztietatik
batzuk aukeratu behar izan zi-
tuzten.«Amasako baserrietako
zerrenda bat egin genuen, az-
tertzeko interesgarrienak zein
izango liratekeen ikusteko, bai-
na moztu egin behar izan ge-
nuen, azkenean baserri guz-
tiek baitaukate zerbait».
Eguerdialdera plazara itzultze-

AMASA�KULTURA

Amasako kultur taldeak ekitaldi pare bat antolatu ditu 
bertako baserriak hobeto ezagutzeko helburuarekin

Amasako Andrategi baserria izango da irteeran bisitatuko dutenetariko bat. N. GARZIA

tolosaldeko eta leitzaldeko hitza
LARUNBATA, 2006ko abenduaren 9a 7TOLOSALDEA

LANA
Iturgina. Iturgin lanetarako
pertsona bat behar da.
Interesatuek deitu telefono
zenbaki honetara 656 41 68 08.
Autoa. BMW M3a. Urdina, 286
zaldi, 1995 urtekoa. 153.000
kilometro liburuarekin. 18ko
llantak eta sapaia. Egoera oso
onean. 14.000 euro. Intereatuek
deitu honako telefono zenbakira
943 65 41 43.

iragarki laburrak�TTOOLLOOSSAALLDDEEKKOO
HHIITTZZAA..IINNFFOO

Zeuk idatzi. Dituzun kexa,
albiste, iradokizun,
proposamen hahiz iritziak
emateko aukera zabaltzen
dizu atal honek. Hau
argitaratu nahi izanez gero,
Tolosaldeko eta Leitzaldeko
Hitzan NAN zenbakia eta
izena eman beharko dituzu
testuaren fidagarritasuna
ziurtatzeko.

�

koak direnez, eta bi ordu t’erdi
besterik ez dituztenez, igande-
rako 6 baserri aukeratu dituz-
te: Larrañaga, Musturi-Azpi,
Mikeliartza, Muñoki, Andrategi
eta Eguzki-alde.

«Zubia dela-eta jende asko
kanpora joan da, baina bat bai-
no gehiagok penaz gelditu di-
rela jakinarazi digute»,esan du
Arretxeak. Beraz, igandekoa
motz xamar geldituko delako-
an, baserrien inguruko beste
ekitaldi bat egitea du buruan
kultur taldeak. «Udaberri alde-
ra egun pasa bat antolatuko
dugu, jendeak ahalik eta base-
rri gehien ikus ditzan».

Larrañaga baserria

Larrañaga baserriak 300 bat
urte ditu. Garai batean bertan

Eskusoinu Jaialdiko
urreetariko bat, Irurara

KULTURA�

Loatzo musika eskolako Lore Amenabarrek
irabazi zuen urrea bere kategorian

N. GARZIA

Arrasaten egun hauetan iza-
ten ari den Nazioarteko Esku-
soinu Jaialdian Lore Amena-
bar irurarrak urrezko domina
irabazi du bere kategorian.
Lehiaketa oraindik amaitu ez
den arren, Amenabarren
txanda asteazkenean izan zen,
10-12 urte bitarteko katego-
rian lehiatu baitzen.

Arrasateko Nazioarteko Es-
kusoinu Jaialdian 3 modalitate
ezberdin daude: Nazioarte-
koa, Gipuzkoakoa eta Gipuz-
koako Jaialdia. Gipuzkoakoan
eskualdeko herri askok hartu
zuten parte, eta gaur amaituko
den Nazioartekoa Lehiaketan

ere kanpoko musikariak ez
dira faltatu.

Lore Amenabar Loatzo mu-
sika eskolako ikaslea da, eta
jaialdi honetara aurkezten
den lehenengo aldia du:
«maila altua dago, baina Lore
oso saiatua da», azaldu du
Ainhoa Elizondok, bere ira-
kasleak. Epaimahaiak eman-
dako puntuazio ikusi besterik
ez dago, 25 puntutatik 23 lortu
baitzituen.

Loatzo musika eskolari da-
gokionez, bertakoak aurreko
urtean aurkeztu ziren lehe-
nengo aldiz.Aurtengo emaitza
ikusi ondoren, hurrengo urte-
an ere parte hartuko dutela
azpimarratu du Ainhoak.

Hiri hondakinei buruzko
gida kalean da jada

GIZARTEA�

Tolosaldeko Mankomunitateak argitaratu du
eta herriz herri egingo dute banaketa

ERREDAKZIOA

Tolosaldeko Mankomunitate-
ak hiri hondakinei buruzko
gida bat kaleratu du, Nola mu-
rriztu ditzaket nire hondaki-
nak?Eta zer egin sortutakoe-
kin? lemapean. Bertan, ekolo-
giarentzat oinarrizkoak diren
hiru ardatz jorratzen ditu: mu-
rriztu, berrerabili eta birzikla-
tu.

Liburuxkak erosketa jasan-
garri eta ez-jasangarriaren
artean dagoen aldearen ingu-
ruan gogoeta egitera bultzatu
nahi du jendea, eta era bere-

an, edukiontzi ezberdinen
erabilpenari dagozkion zalan-
tzak argitzea du helburu.

Honen helburua azken urte-
etako datuen joera pixkanaka
aldatzea da, gaikako bilketa
eta birziklatze portzentaiak
igotzen doazen arren, honda-
kinen kopurua ere goraka bai-
toa. Hilabete honetan zehar,
eskualdeko udalerri guztietan
gidaren banaketa kanpaina
burutuko da.

Ibarran hasiko da banaketa,
astelehenean, abenduaren
11n, herriko plazan, 16:30etik
18:30era.

errota zegoela esaten dute, eta
Tolosan behar zen garia bertan
jotzen zutela. Beharbada ho-
rregatik atzealdeko lurra altxa-
tuz gero garia jotzen zen lekua
azalduko litzatekeela esaten
dute herrian. Baserriaren atze-
kaldean garai bateko arku bat
dago, baina sukaldeko leihoa
da bitxikeri nagusia. Arku for-
ma dauka eta Aranzadi elkar-
tekoak behin baino gehiagotan
joan dira bertara argazkiak
hartzera. Garai batean horrela-
ko leiho gehiago omen zituen,
armarria ere ba omen zuen,
baina duela 90 urte baserria
berritzeko egindako konpon-
keten ondorioz denak galdu zi-
tuen.

Horrelako bitxikerien ingu-
ruan ariko dira bihar antolatu-
tako ekitaldietan.



AAGGEENNDDAA�

DEIALDIAK

Amasa. Baserrien eta
historia eta arkitektura
irteera-hitzaldia, bihar.
Egitaraua: 09:30ean, irteera
Amasako plazatik: hainbat
baserriren historia eta
arkitektura ezagutzeko;
12:00etan, hitzaldia
Amasako Kultur Etxean.
Juantxo Mauleon Aranzadi
zientzia elkarteko
arkeologoaren eskutik:
Amasako baserrien historia
eta arkitektura.
Ibarra. Belabieta Udal
kiroldegia zabalik egongo da
gaur, goizeko 10:00etatik
13:00etara bitarte.
Tolosa. Txuletaren festa,
Zerkausian, 20:00etatik
22:00etara. Orue, Julian,
Burruntzi eta Nikolas
erretegietako sukaldariek
afaria eskainiko dute.
Botarri, Bidebide, Beti-Alai
eta Astelena jatetxeetan ere
emango dituzte afariak.
Bihar arte izango da zabalik
(biharkoan, bazkariaK
izango dira).
Tolosa. Oderizera mendi
irteera eta ondoren urte
bukaerako babarrun jatea
antolatu du Alpino Uzturrek
iganderako. Izen-ematea,
elkartean (Gudari 5. 943
652789).
Tolosa. Iñaki de Juana
euskal presoari elkartasuna
adierazteko eta eskualdeko
presoen egoera salatzeko
gose greba egiten ari dira 12
lagun musika eskolan. Bihar
amaituko dute manifestazio
batekin, 19:30etik aurrera,
Triangulo plazan.

ZINEMA

Tolosa. 17:00etatik aurrera,
Mixina filma ikusteko 
aukera izango da, Leidor
aretoan. Sarrerak 2 euro
balioko du.

AAGGUURRRRAAKK�

Gernika-Lekeitiora irteera, Aizkardiren eskutik
VILLABONA�Aizkardi mendi elkarteak Mendi-
zale Astea egin zuen iragan hilabetean. Bertan
ikastaroak, hitzaldiak eta bestelakoak antolatu
zituztenek datorren asteburuan, hilak 17, mendi
irteera bat antolatu dute Gernika-Lekeitiora.Ber-

tara joan nahi dutenek izena eman beharko dute,
elkartean bertan edo 943 694458 telefonoan (Jo-
xan) osteguna baino lehen.Santimamiñetik abia-
tuko dira Lekeitora heldu arte. Ibilbideak sei
ordu inguru iraungo ditu. HITZA

ERAKUSKETAK

Alegia. Hilaren 10era arte
Pilartxo Elosegi
margolariaren 
margolanak Alegiko
jubilatuen tabernan izango
dira, asteartetik 
igandera bitarte, tabernaren
ordutegiaren baitan.
Tolosa. Esperientziak
izeneko, XX. mendeko
memoriaren berreskuratze
proiektuko elkarrizketen
bideoak ikusgai, Aranburu 
jauregian eta 
Gipuzkoako Artxibo
orokorrean.

GUARDIAKO FARMAZIAKK

Gaur
Leitza. Erbiti, O. Lizarraga, 7. 112..
Ibarra. Ugarte, M.T. Euskal Herria, 46.
943 67 32 74.

IRRATIAK

Txolarre irratia
(107.5, 101.2 FM)
11:00-14:00. Hitzak hegan.

Goiko irratia
(107.0 FM)
12:00. kornerra.

�HITZAk ez du bere gain hartzen

egunkarian adierazitako esanen eta

iritzien erantzukizunik.

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1111 hotzena 99 HITZA-KO BEZEROEN ARRETA ZENBAKIA

